
 முதலியவை நுண்ணுயிரிகள். உயிரியலின் ஒரு பிரிவு. (உயி) 

microbody - நுண்பொருள்: கண்ணறைக் கணிய உறுப்பு. முட்டை வடிவில் இருப்பது படலத்தால் சூழப்பட்டது. பல நொதிகளைக் கொண்டது. அகக்கணிய வலையிலிருந்து உண்டாவது (உயி)

microchemistry - நுண் வேதியியல்: நுண்ணிய வேதிப் பொருள்களை ஆராயுந்துறை. வேதியியலின் ஒரு பிரிவு. (வேதி)

microdissection - நுண்பிளப்பு: உட்கரு முதலிய நுண்பொருள்களை நுண்ணோக்கியில் பிளக் கும் நுணுக்கம். (உயி)

microelectronics - நுண் மின்னணுவியல்: சிலிகான் நறுவல்களை உற்பத்தி செய்தல், பயன்படுத்தல் பற்றி ஆராயுந்துறை. இவற்றில் அரிய மின்சுற்றுகள் உண்டாக்கப்படுகின்றன. இச் சுற்றுகள் பல ஆயிரக்கணக்கான பகுதிகளைக் கொண்டவை. மனித வாழ்க்கையில் அதிக அளவு புரட்சியை உண்டாக்கி வருவது. (இய)

micrometer - நுண்மானி: திருகுமாணி. சிறிய குறுக்களவுகள், தடிமன் முதலியவற்றை அளக்கப் பயன்படுங் கருவி. பா. screw gauge (இய)

micro-miniaturization - மீநுண்ணியதாக்கல்: கருவிகளைச் சிறிதாக்கலுக்கு அடுத்த நிலை. இது இயலுமா என்பது ஆராய்ச் சியில் உள்ளது. (ஜப்பான்). இதற்கு ஒளியனியல் விடை காணும். (தொ.து)

micronucleus - நுண்உட்கரு: குற்றிழை உயிரிகளில் இரு உட்கருக்கள் உண்டு. ஒன்று பெரு உட்கரு. மற்றொன்று சிறு உட்கரு. எ.டு. பரமேசியம். (உயி) 

micronutrients - நுண்ஊட்டப் பொருள்கள்: நுண்ணிய அளவில் தாவரங்களுக்குத் தேவைப்படும் சத்துப்பொருள்கள். (உயி)

micro-organisms, microbes - நுண்ணியிரிகள்: நுண்ணோக்கியினால் மட்டும் உற்றுநோக்கக் கூடிய உயிரிகள். இவற்றை ஆராயுந்துறை நுண்ணுயிரி இயல் (மைக்ரோபயாலஜி) எ-டு. குச்சியங்கள், நச்சியங்கள், பூஞ்சைகள். (உயி)

microphone - நுண்ணொலிப்பி: ஒலியலைகளை மின்னோட்டமாக மாற்றும் கருவி. (இய)

microphotograph - நுண்ஒளிப் படம்: நுண்ணோக்கி மூலம் எடுக்கப்படும் படம். (உயி)

microphyl - நுண்ணிலை: ஒரு செழிப்பிலை. கிளைக்கா ஒற்றை நரம்புடையது. அடியிலிருந்து முனை வரை செல்லும். எ-டு. குதிரை வாலிகள். ஒ. megaphyl. (உயி)

micropyle - நுண்துளை: சூல்துளை. சூல்திசுவிற்குள் செல்லும் துளை. விதையில் இருக்கும் பொழுது விதைத்துளை. (உயி)

microscope - நுண்ணோக்கி:

